Na osnovu člana 22. Statuta Udruženja ilmijje Islamske zajednice u BiH,  Skupština Udruženja ilmije na sjednici održanoj 23. rebiu-l-evvela 1428.h.g. / 11. aprila 2007.g.  donosi
Pravilnik o članstvu Udruženja ilmijje IZ-e u BiH
Član 1.

Ovim Pravilnikom uređuje se članstvo u Udruženja ilmijje IZ-e u BiH, odnosno pitanja koja se tiču prava i obaveza članova, vrsta članstva, uvjeta učlanjenja, te prestanka članstva.

Član 2.

Članstvo u Udruženju je definirano članom 2. Statuta Udruženja;
Član 3. 
Prava članova Udruženja ilmijje su:

–
sudjelovati u radu Udruženja ilmijje u skladu sa Statutom,

–
birati i biti biran u tijela Udruženja ilmijje,

–
davati prijedloge i inicijative u radu Udruženja ilmijje, 

–
ostvarivati pravo popusta na izdanja Udruženja ilmijje,

–
ostvarivati popust za sudjelovanje na skupovima u organizaciji Udruženja ilmijje,  

–
tražiti mišljenje Suda časti u slučajevima kada su povrijeđena profesionalna mjerila, načela i norme kodeksa imama i muallima ili Statuta Udruženja ilmijje,

–
tražiti zaštitu Udruženja ilmijje u slučaju ometanja stručne djelatnosti.

Član 4. 
Obaveze članova Udruženja ilmijje su:

–
ostvarivati ciljeve i djelatnosti Udruženja ilmijje u skladu s temeljnim načelima Udruženja ilmijje, 

–
obavljati na vrijeme zadatke iz programa rada i drugih odluka tijela Udruženja ilmijje,

–
pridržavati se odredaba Statuta, 

–
pridržavati se načela utvrđenih u dokumentima Udruženja ilmijje,

· redovito plaćati članarinu. 

· učestvovati u akcijama Udruženja ilmijje;

Član 5.

Članstvo u Udruženju ilmijje je dobrovoljno.

Članstvo u Udruženju ilmijje može biti redovno i počasno. 

–
Redovni član Udruženja ilmijje može postati svaki uposlenik IZ-e koji ima muraselu ili dekret ili rješenje na redovno radno mjesto unutar IZ-e ili u drugim organizacijama  ustanovama za čije zaposlenje i prestanak službe je potrebna saglasnost organa IZ-e.
–
Počasni član Udruženja ilmijje može postati pojedinac koji je dao značajan doprinos razvoju i unapređenju rada Udruženja ilmijje.

· Reisu-l-ulema i zamjenik reisu-l-uleme su počasni članovi Udruženja ilmijje po položaju.
· Počasno članstvo potvrđuje Skupština Udruženja ilmijje.
Član 6.

Za primanje u članstvo pojedinci trebaju popuniti članski karton.
Sadržaj članskog kartona uređuje Glavni odbor Udruženja ilmijje. Članski kartoni su jednoobrazni za sve članove Udruženja ilmijje. Kartoteku članova organizira i ažurira odbor Udruženja a kopiju na elektronskom zapisu dostavlja Glavnom odboru.
Glavni odbor vodi registar svojih članova u obliku mrežno dostupne baze podataka.

Član 7. 
Članovi plaćaju članarinu u skladu s odlukama Skupštine. 
Prilikom stupanja u članstvo, član dobiva člansku iskaznicu s punim nazivom i logotipom Udruženja ilmijje. 

U slučaju neplaćanja članarine za jednu godinu, automatski se zamrzava članstvo u Udruženju ilmijje. Visinu članarine utvrđuje GO.
Član 8.
Redovni članovi Udruženja ilmijje imaju sva prava koja proizlaze iz Statuta Udruženja ilmijje.

Član 9.
Članstvo u Udruženju ilmijje prestaje istupanjem, brisanjem, isključenjem, te smrću člana.
Član 11.
Odluku o istupanju iz članstva u Udruženju ilmijje donosi pojedinac pismenim obrazloženjem matičnom odboru.
Prilikom istupanja iz Udruženja ilmijje članovi su dužni podmiriti sve preostale finansijske obveze prema Udruženju ilmijje te vratiti člansku kartu i ID karticu.

Član koji istupi iz Udruženja ilmijje može se ponovo učlaniti nakon isteka 6 mjeseci od istupanja uz priloženi dokaz o izmirenju obaveza prema Udruženju iz prethodnog perioda.

Član 12.

Članovi se brišu iz članstva u Udruženju ilmijje istekom jedne godine od neplaćanja članarine. 

Postupak brisanja iz članstva provodi odbor Udruženja ilmijje.

Član 13.

Članovi mogu biti isključeni iz Udruženja ilmijje zbog povreda odredbi Statuta i kodeksa.

Postupak isključenja iz članstva zbog povreda odredbi Statuta i  kodeksa Udruženja ilmijje pokreće Sud časti, prema odredbama Statuta i drugih dokumenata Udruženja ilmijje.

Konačnu odluku o isključenju donosi Glavni odbor natpolovičnom većinom glasova svih članova prisutnih na sjednici.

Isključeni članovi ne mogu se ponovo učlaniti u Udruženje.

Član 14.
Raspodjela sredstava od članarine vrši se u omjeru 60% za odbor Udruženja, 20% za okružni odbor, i 20% za Glavni odbor Udruženja.

Sarajevo, 11.  04.  2007.




Predsjednik 
                                                                                            Vehid Arnaut, s.r.
